
‘আলাদিন জিন্দাবাদ ‘ একটি ছোটগল্পের সংকলন মূলকগ্রন্থ। এই বইটির রচয়িতা হলেন ‘কিঙ্কর আহসান’।সাধারণত পাঠক সমাজে ঔপন্যাসিক হিসেবে পরিচিতি লাভ করলেও, সাহিত্য জগতের প্রায় সকল ক্ষেত্রেই এই লেখকের বিচরণ। উপন্যাস, ছোটগল্প থেকে শুরু করে কবিতা এমন কী স্বল্পদৈর্ঘ্য চলচ্চিত্র পর্যন্ত এই লেখকের বিচরণ।

মানুষের জীবনের নানা বিষয় যতটা স্পষ্ট ও বাস্তবিক রূপে কিঙ্কর আহসান তার লেখায় প্রকাশ করতে পারেন তা সত্যিই প্রশংসার যোগ্য। তাই তো অতি অল্প সময়েই পৌঁছে গেছেন জনপ্রিয়তার সর্বোচ্চ শিখরে৷ লেখকের লেখার অন্যতম বৈশিষ্ট্য হলো কোন অতিরঞ্জিত করার অভিপ্রায় তার নেই, অতিরিক্ত বর্ণনা করাও তার ধাঁচে পরে না।



আলাদিন জিন্দাবাদ বইটি প্রথম প্রকাশিত হয়েছিল ২০১৬ সালে এবং প্রকাশনী সংস্থা হলো ‘বর্ষাদুপুর’। বইটির পৃষ্ঠা সংখ্যা হলো ১০২।






এই গল্প সংকলনটিতে মোট ১২ টি ছোট গল্প স্থান পেয়েছে। যারা এর আগেও কিঙ্কর আহসানের ছোট গল্পের সংকলন পড়েছেন তারা হয়তো জানেন, সাহিত্যের এই শাখায় লেখকের জুড়ি মেলাভার। আর একটি সংকলনে লেখক যে কয়টি গল্প প্রকাশ করে থাকেন প্রত্যেকটি আরেকটির থেকে সম্পূর্ণভাবে আলাদা।

কোন গল্প পড়ে যদি কেউ শোলে কাতর হয়ে যান, তাহলে তার পরের গল্প পরে হয়তো বা সুখের সঞ্চার হয়। আবার মাঝে মাঝে একটি গল্প থেকে অন্য গল্পের কাহিনী হয় আরো বেশি হৃদয় বিদারক। এই বইটিতেও এসবের কোন ব্যত্তয় ঘটেনি। ছোটগল্প নিয়ে কোন কিছু লেখা আসলে একটু কষ্টসাধ্য বিষয়।

কেননা, অল্প কথায় কিছু বলতে গেলেও মনে হয় এই বুঝি সম্পূর্ণ গল্পটাই বলে দিলাম। প্রথম গল্পটির শিরোনাম হলো ‘অপভ্রংশ’। মানুষের জীবনের দুঃখ দুর্দশা কে কেন্দ্র করে গড়ে উঠেছে এর কাহিনী। এরপরের গল্পটি হলো ‘পাতার নৌকার দৃশ্যপট’, শিরোনামের মতো এর কাহিনীও বেশ অন্যরকম।

তারপরের গল্পটি হলো ‘গুল্লি’ সাদামাটা উপস্থাপনের সাদামাটা একটি গল্প। সাদামাটা বলায় আবার এটা ভাবা যাবে না যে গল্পটি তেমন একটা ভালো নয়, গল্পটি সাদামাটা হলেও দারুণ। এরপরে যথাক্রমে বইটিতে স্থান পেয়েছে, ‘আলপিনে কুয়াশা’, ‘দিনলিপি-রাতলিপি’, ‘দেশলাই-জীবন’, ‘শিরোনাম ডায়রি’, ‘জমাটি দুঃখ-সুখ’, ‘রক্ত-কষ্ট-শোক’, ‘ত্রিচারিণী’, ‘পুরুষরা এবং নারী’ এবং সর্বশেষ গল্পটি হলো ‘আলাদিন’। এই সর্বশেষ গল্পটি যে কোন পাঠককে বিমোহিত করতে বাধ্য।






এই গল্পটির মূল চরিত্র হলো আলাদিন। আলাদিন একজন নিঃসঙ্গ ব্যক্তি। নিঃসঙ্গ তাই বলে এটা ভাবার কোন কারণ নেই সে গোবেচারাদের দলের কেউ। আলাদিনকে এক শব্দে প্রকাশ করতে গেলে যেই শব্দটি মাথায় আসে সেটি হলো অমানুষ। কিন্তু তারপরেও তার জীবনে একজন ভালোবাসার মানুষ আসে যার নাম হলো নুসরাত।

নুসরাতকে আলাদিন খুব ভালোবাসে, নুসরাতও তাই। কিন্তু হঠাৎ করেই একদিন আলাদিন, নিজেকে ও নুসরাতকে পুড়িয়ে মারতে উদ্যত হয় এবং চারপাশে আগুন লাগিয়ে দিয়ে তারা দুজন আপন মনে গল্প শুরু করে। কেন আলাদিন এই কাজটি করেছিলো তা জানতে হলে পড়তে হবে বইটি। অসাধারণ একটি বই। এখনকার বাজারে সাধারণত এতো ভালো ছোটগল্পের সংকলন আর দ্বিতীয়টি নেই।

